Հավելված N 2
Արտաշատ համայնքի ղեկավարի 2025 թվականի 
մայիսի 07-ի N  1816-Ա որոշման

ԱՇԽԱՏԱԿԱՐԳ
ԱՐՏԱԿԱՐԳ ԻՐԱՎԻՃԱԿՆԵՐԻ ՀԵՏԵՎԱՆՔՈՎ ՖԻԶԻԿԱԿԱՆ ԵՎ ԻՐԱՎԱԲԱՆԱԿԱՆ ԱՆՁԱՆՑ ՊԱՏՃԱՌՎԱԾ ՎՆԱՍԻ ԳՆԱՀԱՏՄԱՆ ՄՇՏԱԿԱՆ ՀԱՆՁՆԱԺՈՂՈՎԻ
1.     Սույն աշխատակարգով սահմանվում է արտակարգ իրավիճակների հետևանքով ֆիզիկական և իրավաբանական անձանց պատճառված վնասի գնահատման համայնքային հանձնաժողովի (այսուհետ` հանձնաժողով) աշխատանքների կազմակերպումը:
2.   Հանձնաժողովն իր գործունեության ընթացքում ղեկավարվում է Հայաստանի Հանրապետության օրենսդրությամբ, սույն աշխատակարգով և այլ իրավական ակտերով:
 3.  Հանձնաժողովին կից կարող են ստեղծվել աշխատանքային խմբեր, որոնք նախատեսվում են առանձին հարցերի վերաբերյալ վնասի գնահատման ակտերի կազմման, ակտերի ճշգրտման օժանդակության համար:
4.      Հանձնաժողովի խնդիրներն են`
1)    արտակարգ իրավիճակների հետևանքով ֆիզիկական և իրավաբանական անձանց պատճառված վնասների գնահատման վերաբերյալ ակտերի կազմումը, աշխատանքային խմբերի կողմից կազմված ակտերի ուսումնասիրումը, ընդհանրացումն ու սահմանված կարգով մարզային հանձնաժողովին ներկայացնելը.
2)    արտակարգ իրավիճակների հետևանքով ֆիզիկական և իրավաբանական անձանց պատճառված վնասների գնահատման միջոցառումների համակարգման և դրանց օպերատիվ ապահովման վերաբերյալ առաջարկություններ ներկայացնելը.
5. Արտակարգ իրավիճակների հետևանքով ֆիզիկական և իրավաբանական անձանց պատճառված վնասները հանձնաժողովի կողմից գնահատվում  և հաշվառվում են դրանց առաջացման պատճառների ուսումնասիրման ու վերացման, ինչպես նաև արտակարգ իրավիճակների ռիսկի նվազեցման համար միջոցներ ձեռնարկելու նպատակով:
6.  Արտակարգ իրավիճակների հետևանքով ֆիզիկական և իրավաբանական անձանց պատճառված վնասի գնահատման համար`
1) կազմվում է վնասված գույքի ցանկը` նշելով դրանց տեսակը, գտնվելու վայրն ու համառոտ բնութագիրը, իսկ անշարժ գույքի դեպքում՝ նաև դրա նույնականացման տվյալները (վկայականի համար և գույքի հասցե կամ կադաստրային ծածկագիր).
2) ուսումնասիրվում և գնահատվում է վնասված գույքի վիճակը.
3) գնահատվում է գույքին պատճառված վնասի չափը:

7. Հանձնաժողովը գործում է հետևյալ ուղղություններով`
1) գյուղատնտեսությանը հասցված վնասների գնահատում.
2) բնակչության գույքին հասցված վնասների գնահատում.
3) ենթակառուցվածքներին հասցված վնասների գնահատում.
4) բժշկասանիտարական հնարավոր վնասների գնահատում:

8.  Հանձնաժողովն իր աշխատանքները կազմակերպում է նիստերի միջոցով:
9.  Հանձնաժողովի նիստերն անցկացվում են ըստ անհրաժեշտության:
10. Հանձնաժողովի նիստերն իրավազոր են հանձնաժողովի անդամների առնվազն կեսից ավելիի մասնակցության դեպքում:
11. Հանձնաժողովի աշխատանքները կազմակերպում և նիստերը վարում է հանձնաժողովի նախագահը:
12.  Հանձնաժողովն իր նիստերի ընթացքում ընդունում է որոշումներ:
13. Հանձնաժողովի որոշումներն ընդունվում են քվեարկությանը մասնակցած անդամների կեսից ավելիի կողմ ձայներով:
 14.  Հանձնաժողովը նիստերի ընթացքում քննարկում է արտակարգ իրավիճակների հետևանքով ֆիզիկական և իրավաբանական անձանց պատճառված վնասների գնահատման աշխատանքային խմբերի կողմից ներկայացված ակտերը:
 
15. Հանձնաժողովի նախագահը`
1) հրավիրում և վարում է հանձնաժողովի նիստերը: Իր բացակայության դեպքում հանձնաժողովի նախագահի լիազորությունների իրականացումը հանձնարարում է հանձնաժողովի նախագահի տեղակալին.
2) ապահովում է հանձնաժողովի բնականոն գործունեությունը.
3) հանձնաժողովին է ներկայացնում հանձնաժողովի նիստերի օրակարգերի հարցերը.
4) համակարգում է հանձնաժողովի աշխատանքը:
 
16. Հանձնաժողովի անդամները`
1) իրավունք ունեն`
ա. հանձնաժողովի քննարկմանը ներկայացնելու հարցեր,
բ. ներկայացնելու հանձնաժողովի գործունեության, ինչպես նաև նիստի օրակարգում ընդգրկված հարցերի վերաբերյալ առաջարկություններ,
գ. ծանոթանալու հանձնաժողովի նիստերի արձանագրություններին.
2) պարտավոր են`
ա. մասնակցել հանձնաժողովի աշխատանքներին,
բ. կատարել հանձնաժողովի որոշումները:

17. Հանձնաժողովի քարտուղարը`
1) ապահովում է հանձնաժողովի քննարկմանը ներկայացվող փաստաթղթերի և նյութերի պատրաստումը.
2) կազմակերպում է հանձնաժողովի նիստերի գումարման նախապատրաստական աշխատանքները.
3) կազմում է հանձնաժողովի նիստերի արձանագրությունները.
4) ապահովում է հանձնաժողովի գործունեության մասին տեղեկատվության տարածումը.
5) հանձնաժողովի նախագահին է ներկայացնում հաշվետվություն իրականացված աշխատանքների մասին.
6) կազմակերպում է արտակարգ իրավիճակների հետևանքով ֆիզիկական և իրավաբանական անձանց պատճառված վնասները գնահատող աշխատանքային խմբերից ստացվող նյութերի հավաքումը, մշակումը և դրանք հանձնաժողովի քննարկմանը ներայացնելը.
 
18. Համայնքային հանձնաժողովի կողմից կազմված ակտերը ներկայացվում են   մարզային հանձնաժողով։

19. Հանձնաժողովի գործունեությունը դադարում է համայնքի ղեկավարի որոշմամբ:



ՀԱՄԱՅՆՔԻ ՂԵԿԱՎԱՐ                                      ԿԱՌԼԵՆ ՄԿՐՏՉՅԱՆ

